Una bela nutézzia:
al Nettuno d’Oro a Gigén Livra!

La nutézzia ufiziél a la savéven béle,
fén dal an indrl. Mo adés as sa che la
déta dla cerimogna ufiziél 1¢ ai 15 ed
meérz, al zénc ¢ méz int la Sé¢la dal
Cunsélli Comunél.

L incredébbil nommer ed liber scrétt
int al s6 bel dialatt, la s6 cunténnua
presénza in vatta ai pelsénic, brisa saul
ed Bulaggna, e ai cirs dla Bala dal
Bulgnais, la s6 ideazian e presentazian
— par di an — a Radio Sanluchén dal
programa “la Butaiga dal dialatt” i an
spént un ruglatt d amig, capitan¢ da
Davide Lazzari, a fer la pruposta ed
deri al Nettuno d’oro. Pruposta ch’l’¢
ste sobbit azete¢ e che la vdra la so
realizazian st éter mais.

M¢ e Gigén a sidn amig da pio ed
trint’an, dai ténp di Festivall in piaza
Mazéur (16 al féva pert dla giuri) e al
f6o 16 ch’am cumuniché che mé a
avéva vént dal 1988, insamm a Cesare
Malservisi.

Da aldura avin fat dil zintunéra, o
forsi ddl miéra, ed serét insamm, in
prinzéppi anc con Quinto Fereri e a st
pruposit ai o cher ed dir che nuéter tri
a sin uné anc da cla famausa
statuénina d 6r dal Zigant: Quinto al
I’avé dal 1995, mé dal 2007 e Gigén 1
¢ in pans ed ritirérla st éter mais.

Mo la mi cuntintazza, aultr
al’amizézzia fratérna ch’a prov par 10,
la nas anc dal fat ch’ 1 é anc 6n di so0zi
“storic” dla nostra Asociazidn Culturel
“Al Pant dla Biannda” e 1 é 16 ch’l
avérra ogni an la nostra rasaggna
“Ande bén int al canél”.

Al Zigant d Or: béla bocia, Gigén, a
noémm ed tott i bulgnis!

al Pant dla Biar

I mi ciapén ed laggn

Che a mé am pié$ s-ciapinér con al
laggn i al san dimoénndi di mi amig.
Da quand po avdn la pusibilite ed
lavurér int al noster capanan, apanna
ch’ai 0 un mumént a cérrlae, ancs1é
un fradd birichén, a m pérd a fer di
lavursén: un tacapagn tott culure, una
pirografi con il Déau Térr, la Bulaggna
dal taramot ed Francesco Francia, con
dl mura e &l sdu tarr. In sti dé qué ai o
fat anc un arléi che pi6 bulgnais d acsé
an s pol brisa: invézi che méttri i
némmer ai O scrétt i nomm déli aur
(un’dura, 4l dau, il trai e vi acsé...).

L arl6i in dialdtt

La mi vécia COMET BENCINI

n d a nommer 162

Po ai 0 fat una spézie ed curni$ pr
una vecia COMET BENCINI parché
par neuter cinno d una volta Ia
rapresentéva | 6nnica pusibilité d avair
una machina fotografica a ban marche.
Dla COMET ai n 0 dscéurs int al
némmer indri a pruposit dél prudazz
ed Pavlan.

Tott a cgnusdn 1’eleganza dal
profesédur Eugenio Riccomini, sanper
col s0O stricatt (rigorosamént agrupe a
man!) e al f6 acsé che, dapp avair fat
un spetacuel insamm in ucasian di
Canpionet dal Ménnd ed Faddbol dal
1990, a pinsé ed feéri un regal: cosa?
Mo un bel stricatt ed laggn con la so
custodia!l Mé an cradd brisa che al
noster Profesdur al s séppa mai méss
al mi stricatt /igneo, mo mé ai o0 vlo
feri un omag’ par ringraziérel dil sdu
lezidn prezidusi e pr avair dscuért e
present¢ al mannd cal fenomen ed
Wolfango e la so ért.

E... cs’in giv ed sta curnis fata
adruvand al spurtel d una veécia
purziléra? Insémma: al sra parché i mi
vic’ i éren falegnam e bigunzer, al sra
parch¢ am pies | udéur anzi al
prufémm dal lignam e fatto sta che fér
dla $gadézza 1 é un gudidl ch’am
rinpéss al cor e ’anma. E stiévo!

F.C.

La bérba an fa al rumétta.

Al spirit dla sgnéra Rusérina

Int al maz dal 1979, a cunpré un
apartamént ch’l € p6 dvinte la mi ca:
mé ¢ mi mujér avéven arzont un bel
traguérd. Fenalmént una ca tbtta
nostra, granda, penna ed 1G4S, mo
sauratott silenzidusa. Par di an avéven
padé il pann dl inféren parché a
stéven ed ca saura a un cafa, che col
téanp | éra dvinté un’astari. Totti al not
al cor dal “Fogolar Furlin” e i vérs ed
tott chi inbarieg ch’i tirevn ed long fén
al quater dla maténna, i €ren dvinté
insoportabil. L apartamént 1 avéva un
gran bisdggn d éser arfat, parché | éra
tott arvine, mo ai niistr tic’, al paréva
al palaz dal ra. Al probléma 1 éra che
in cl apartaméint ai stéva ed ca una
dona vaddva e anziéna, con al sau bisti
da cunpagni. Sobbit dapp avairel
cunpre, andé a catér la pisSunénta par
ferum cgnodsser e par dér un scandai,
par vi ed capir quand la s in srév ande
da un’étra pert.

La sgnéra Rusénna 1’éra piotost
grosa, con un stanlén naigher ch’l
ariveéva infén ai pi, una pirodcca ed cavi
long, drétt e bionnd $bidvd, tgnod
insamm da una lérga fasa vila apanna
in vatta ala frant. Dapp avairm cgnuso
la m salté ados con un:

- Mé, da qué a n vag vi gnanc con 4l
bdmmb! - ch’am antizipé un sinifili ed
gudi par la cunsaggna dl apartamént.

Cl incénter al f6 particolarmént
fradd, mo al sarvé a métter sobbit in
cer che mé avéva cunpre cla ca 1€ pr
anderi a stér con la mi famajja. Con al
ténp, chi inconter i dvinténn pio6 féss e,
6n con cl éter, ai cminzipié a crasser la
conprensian. Totti 41 volt mé a i féva
di dsclirs séura al sfrat ch’a i arév de
apanna pusébbil e 11 la taché a capir
ch’la n pséva brisa sperér ed stér 1€ in
etéren. Ogni volta ch’a m presentéva
in ca perd, am saltéva ados una p6zza
ed frétt, ed pis¢ d gat e ed candail
profumé ch’la m ciapeva ala géula es
la m féva vgnir al stimmg arvérs: 1 éra
diménndi piz che stér int un purzil.

Int la stanzia da lét matrimugnel ai
€ra una longa crusira con &l rudlénni,
con atache tant ftiéri ala moda che la
vaddva la vindéva, $macand i prézi, a
dédl clidnti inpurtanti ed bécca
diménndi, diménndi bona par quall
ch’l’éra la pulizi. Una volta a m chiné
satta al let par tor didl miSur e a vdé
tant ed chi gat dala pallver da fér pora,
chert ed caramel, spéll da béglia,

pton e éter qui, ch’i vgnéven cucé con
1 pi satta al 1ét, par caveri dala véssta
dél cliénti, sénza fer la fadiga ed cojjri
e méttri int al rossc. Spassi vOlt, int al
lét, ai éra una baggna ch’la n éra mai
int la stassa pusSizian: 1’éra la grosa
gata albénna, col pail féss e cand, un
oc’ zelest e ch’l éter vaird, ch la
durméva cme na masSaggna satta él
quért. Andand in cusénna, at saltéva
ados una pdzza dulzézza ch’la s
atacheva ai ftieri e ’invujéva a fer i
ninén.

Al pian ed cutiira dla cuérna a gas
al paréva un quéder futuréssta, con tott
chi bafi ed gras inpi¢ e al vaider dal
fauren ch’al n €ra pid traspardnt da di
an. Int al bagn ai funziunéva saul al
césso. La Rusénna e al padran d ca i
avéven taragagné e in ucasian d una
pérsita d acua dala térina, al proprieteri
al s rifiuté ed paghér i dan e al la fé
stuper. Da cla volta 1é, la n a mai pid
funziun¢! Al bidé an andéva pi6 da
quand la vaddva (ch’ai agriveva ed
purtérl int al rdéssc), I’avéva pruve ed
mandér za la $abia dal césso dal gat,
inciudand incoésa e la n ciamé maéi
incién a méttrel a post! La corda dla
sranda ch’la déva int la teraza, la s éra
ratta e an ’avéva mai fata ajustér. La
preferéva tor a pat ed stér ala mezaldis,
piotost che ciamér un artigian par
I’ajustadiira: s’la vléva andér fora, ai
tuchéva ed méttres a gaton.

In cl apartamint ai éra incdsa dsfat e
la vaddva la stéva al blr straméz ala
romma cme Polifémo, sidnza piguer,
mo con tri git e un cagndzz, ch’i
piséven es i caghéven dapartott.

Socuant mi$ dapp, al mi avuchét ai
mandé al sfrat e Ii ’andé Z4 d teésta. Int
al gir ed tri mi$, I’andé a stér vi e mé
arivé d aura ed fér sanmichél int 1
avréll dal 1984.

Da cal tinp la, a s sén gudo la

nostra ca, ch’la fa IGser 1 Gc’ a mi
fidla, parché int al s6 apartamént, la i
sta cme tr1 int na scrana.
Mgnara ch’l’éva un puctinén d
pazénzia ¢ ch’la staga d’asptér che i
nlin, con cheélma, i s n in vaghen int na
ca pio granda, po anca Ii la s pra
slarghér e godres un po pid d sit.

Una maténina ed meérz dal 2011 ai ¢
suzeés un fat stranpalé e incredébbil: un
uslén al saltéva ados, con na gran
spénta, ala fnéstra dla s¢la e al bchéva
al déppi vaider, fagand un armaur
sdurd, scuési metalic, ch’al rinbunbéva

in tott ’anbiént.

L ¢ andé ed long par da dé, sdnza
dsmétter e sinza pora, cme s’as foss
trat¢ d un lavurir. L andéva vi a
magner col buvinel, p6 al turnéva pid
arabé che prémma. Ste cuntaggn, pr
un pd al m a maravié e quand a i o fat
I’abitiidin, ai 0 pruve ed fotogtaférel.
Ai 0 fat na zincuanténna ed scit con
una machina ed mi fiéla ch’a n san
brisa ban d adruver. A sén arive d dura
ed féren ot o dis dezénti, una quelca
voOlta adiritira col fléss, mo 16 an a
mai fat gnanc na piga. Toétt ste behér
con insistdnza la mi vedré asre, scuési
pr ublighérum d avriri la fnéstra par
ferel vgnir dénter, al m a cunvént che
cl uslén al foss al spirit dla sgnera
Rusénna, ch’l avéva dezi$ ed turnér a
viver int al s0 véc’ apartamént.

Renzo Bovoli
P.S.

Par pilra curiusite, ai 0 purtée la
fotocopia ed socuanti fotografi a un mi
amig ch’al cgndss un studidus d usi,
ch’l & scrétt sdura un biglitén:

“As traita d un bel esSenplér ed

fringuel masti che forsi, cardand ed
vadder int la s6 figlira spcé int al
vaider un averséri, al pruvéva ed déri
ados par cazerel vi.”
Mg per6, véssta totta cl’insistinza, a
san anc cunvént ch’al foss al spirit dla
sgnéra Rusénna, ch’al vléva turnér int
la s6 vécia ca.

L’influéinza dla funivi ed San Locca
s0 la storia dla miisica clasica dal
Novzint. (1)

Al masster Arturo Toscanini al s éra
presenté ali elezian dal 1919 in léssta
con Musulén, mo cla vdlta pr al parté
faséssta an fo elét gnanc un deputeét.
Acsé al famaus diretdur d urchéstra al
pséva dir d éser sté un faséssta “dla
prémma aura”!

Mo int i dagg’ an ch’i vénsen dapp 1
avéva avé mdd ed pruver dimonndi
disilusian riguérd al muvimént che
anca 16 1 avéva cuntribué a fundér; mo

I ésen is cgndssen al bast.

d étra peért tott i parté i nasen pén ed
beli idéi mo sobbit dapp bisaggna po
fer 1 cont la realte, con i dirigént da
poc, con i basta ch’séppa ch’i pansen
séul ala so cariga.

La funivi ed San Locca la f6
inaugure ufizialmént ai 14 ed maz dal
1931, in wucasidn dI’Espusizian al
Litori¢l, ala presdnza ed Leandro
Arpinati e Costanzo Ciano. Cla sira al
Comunel ai éra in programa un
cunzért dirét da Toscanini, mo
prémma dal prinzéppi, ala richiesta ed
suner Girovinezza, 1 arspundé con un
natt rifiit. Dri a quasst, al Masster al
f6 agredé a smataflon e secannd /ndro
Montanelli 1 autaur ed sta busari al fo
Leo Longanesi. (2)

Toscanini al s rifugé dénter al Hotel
Brun (che dapp éser st¢ bunbarde dai
ale¢, 1 ¢ dvinté cl urdur cgnusdé cme
Palazzo del Toro). Al federél ed
Bulaggna ai urdné ed tor al dstlrb, sé
insdmma, dscavérsla dai laton e a st
pont che qué ai salté¢ fora Offorino
Respighi, Académic d Itaglia e autaur
gegnel ed misica sinfonica, ch’al riusé
a purterel fén in stazidn e a cargherl in
tréno.

Al Masster, dapp a sta vargaggna, al
s inbarché pr andeér in esélli volontéri
in Ameérica. Al turné in Itaglia dapp
finé la guéra, par dirizer al prémm
cunzért ala Scala ed Milan par
I’inaugurazian dal teater ricustrué.

Maurizio Cavazza
Trad. ed F. C

(1) 1 episodi dal stiaf a Toscanini1 é
scrétt int al liber “La funivia Bologna
— San Luca” ed Piero Ingenni, ch’avéin
presente int al némmer 161 dal
giurnalén. A proposit ed quasst, dato

che di letr i an dmand¢ in dovv i
polen cunprér al liber, écco qué una
drétta par la spaisa:

al liber al psi catér al Muséo dla BV ed
San Locca in Pidza ed Porta Saragoza
al nommer 2/a (Cassero), in chi dé
qué::

Martedi, giovedi, sabato dalle 9 alle 13
Domenica dalle 10 alle 14.

(2) Leo Longanesi (Bagnacaval, 1905 -
Milan 1957), giurnaléssta, scritdur e
editaur faséssta, al f6 quall ch’l inventé
la fré$ “ Mussolini ha sempre ragione!”

Al download

M¢ a san un nuvézzi dal conpifiter,
mo anc de pi6 dla procedira dal
sarvézzi refertionline dI’ASL ed
Bulaggna, anc se, a n so brisa comm, a
sén arive d aura d avrirel, dépp avair
inseré al PIN, ariveé int un spéll so 1
telefonén. Adésa, s6 un bél sfannd
naigher, a san dri a guardér al crani dla
mi sozra, ch’l’a fat una RM adés ch’l é
poc, e 1 um pér un queél incredébbil. A i
1’0 fata a dscarghér al refért, mo brisa
al CD con dénter &l fotografi. Tott i
tentatlv 1 én falé, e a m san cunvént
sanper de pid d an éser brisa adat a stil
diavlari mudérni. Par furténna, in vatta
ala chérta pr al ritir dl e$am, in bela
masstra, ai ¢ un némmer ed teléfon
dediché... A chi? A qui cunpagna mé,
naturalmént! Am agriva férel, mo a n
poOs brisa fer difarént.

- Pronto? In che modo posso esserle
utile?

- A n ariv brisa d dura ed dscargher
una RM.

- E il referto?

- Quall sé, a | 0 béle stanpé - a dégg
urguglidus.

- Allora dov’é il problema? Deve
continuare a fare il download...”

- Parché, éria drf a férel?Al down. ..
cosa?

- Si, completare lo scarico, copiando
1 file dal CD.

- A n i riuséss brisa, a i1 0 pruvé méll
volt!

- Non si preoccupi, ora lo facciamo
insieme.

Anzel bandatt! L um fa cavér, e po
turner a métter (Vede quella lineetta in
alto a destra?) la pagina dI’ASL, déapp
avairum fat creér una cartéla in vatta al
desktop.

- Ora clicchi sulla scritta verde
“Scarica CD’. Fatto? Bene! Adesso
cosa succede?

- Al conpriiter 1 € drf a lavurer, al dis
acsé ch’ai amanca s-santa seconnd ala
fén...

- Ottimo!

A sént che stra m¢ e sta ragazela ai €
dri a néser una zérta cunfiddnza.

- A voi cuntéri un quél: quand a
cunprénn la nostra prémma televisian,
un didpp-mezdé a guardéven una
partida ed fiiddbol registre, e mé a
déss con mi non che cla partida I’éra
sté zughe al dé prémma, mo an i1 0
vérs ed cunvénzrel. Par Io chi Zugadir
1 éren dif a Zzugher in cal mumaént Ia.
M¢é, adésa, a m sént cunpigna mi
non. ..

- Non si deprima. La vita é tutta
un’esperienza. E  terminato il
procedimento?

- Sé, ai é salté fora una cartéla Zala
con la scrétta ‘Esami radiologici...

s

ZIp

- Bene, ora l’apra... Sono comparsi
una serie di file?

- Di sémmbol e dil parol ch’i n s
capéssen brisa?

- Sono loro... Adesso Ii deve
evidenziare: con la freccetta, tenendo
premuto il tasto sinistro del mouse,
parta dal primo e scenda giu, fino alla
fine. La pagina si € colorata
d’azzurro? Clicchi su di essa col tasto
destro, poi su ‘copia’.

Sta ragaza 1’¢ un fenomen!

- Ora chiuda tutto, poi apra la
cartella che abbiamo preparato prima;
clicchi di nuovo col tasto destro, poi
su ‘Incolla’. Ci vorrd un po’ di
tempo. ..

- Sénza ed If a n so cum arév 3t/ Mé
a féva al feroviér.. .

- Oggi 1 treni vanno a trecento
chilometri all’ora. Tutto evolve... E
finita la copiatura? Ok. Allora clicchi

sul file ‘Start CD exe’... poi su
‘Esegui’... quindi su ‘Visualizza

immagini Dicon’... poi su ‘Esegui’...
Compare una pagina con ‘Servizio
sanitario regionale ecc.?

- Se!

- Allora clicchi su ‘Accetto’.
Compaiono le immagini della RM?

- Ala granda!

- Bene. Ora si tratta di copiare la
cartella in una chiavetta USB o su un
DVD. Pensa di farcela?

- L € al ménnum ch’a pos fér, diapp a
quall che Ii I’a 14t par mé! Mo Ii éla
sédnper acsé paziinta?

- Fa parte del nostro lavoro. Guai se

Al man a ca s6 e la liingua stra i dént.

non lo fossimo. ..
- A la ringrdzi diménndi!
- E stato un piacere. Arrivederci.
Renzo Fantoni

Trad. in bulgnais$ dala Noccia d Bastel

Al dovnload?
Chi &]?

Nino Nanni,
un artéssta ed rdza

Ai 0 1¢t par chés al s6 necrolog’ in
vatta al Carlén. Al dutdur Saturno
“Nino” Nanni al s n é ande in ponta
ed pi e con 16 on di pid brév artéssta
in dialatt bulgnais, ch’l avéva un mod
ed rezitér naturel, inimitabil. L éra
strepitdus quand al mandéva a
memoria i chés dal “Sgnér Pirén” d
Antonio Fiacchi: un Gilberto Govi o,
méi ancéura, un FEduardo bulgnis!
Tant brév quant mudést e, int la
vétta, meédic ed valaur.

La so interpretazidn dla cumédia
“Un bén 0men” d Angrolino Boriani i
s I’arcorden in diménndi, acsé cdmm
il sdu partezipazian ai speticuel dla
Cunpagni Bruno Lanzarini, a qualla d
Arrigo Lucchini ¢ con la “Bulaggna
in dialatt” ed Franco Frabboni.

Purtrop bisdggna dir che con 16 as n
¢ andé on di Gltum rapresentant ed
cla gran scoéla d artéssta bulgnis ch’al
fonn &l nostri cunpagni. Grézie,
Nino, pr i bi mumént t as ¢ regale.

F.C.

Nino Nanni int la cumédia “ Stoppani
& Busi — L ’aventiira ed dii calzuler”
con Franco Frabboni (1980) *

* la foto 1’¢é ste tolta dal liber: Arrigo
Lucchini  “Cronache del teatro
dialettale bolognese dalle origini ai
nostri giorni” Nuova edizione a cura di
Davide Amadei — Ed. Pendragon,
2006.

Una piazatta par Dino Sarti
L’¢é d air la nutézzia che la Cumisian
Toponomastica dla Cmoénna ed

Bulaggna I’a dezi§ d intitolér a Dino
Sérti la piazatta stra vi San lusef e
Galira Veécia, praticamidnt de dri
dal’ Arena del Sole.
Ai 0 cgnus6 Dino e a 1 0 frecuente int
1 Gltum period dla s6 vétta, invitandel a
cantér in socuant teater in dovv,
insamm a Rugéro Pasarén, Marco
Marcsel e Gigén Livra, a féven dal
seret dialeteli. Ed 16 i én vanze
memorabil i cunzért in pidza Mazaur ai
14 d agésst, ch’l a po cunte
magistralmént int la s6 canzén “Prazza
Maggiore, quattordici agosto”. Sinza
dscurdér ch’l é st¢ anc un autdur
pruléffic e ispir¢ e un scritdur ed raza.
Al fat che la Cmoérina la séppa in pans
ed dedichéri cla piazatta 1 € un quel
ch’am fa dimoénndi piesair, parché
Dino 1 € sté un Artéssta ch’l a sénper
onore la s6 uréggin bulgnaisa.

F.C.

Librari bulgnaisa

Prancizes Giordano

LA M ASERATI

DI BOLOGNA

L architatt Francisco Giordano | a
vlo ricostruir la storia dla fabrica che,
insdamm ala Feréri, la rapresénta
I’inddsstria automobilésstica emigliéna
int al mannd, partand da quand i fradi
Maseréti i avrénn la s6 ufizinatta int la
stré¢ di Pépol, dlizand cme sémmbol al
furchél, sé, insamma, al triddnt dal
zigant.

La sifinza di nfister vic'
Gianda (in montagna janda, a Castel
San Pietro e Medicina giondal e
Jondal, a Castiglione de’ Pepoli e
Baragazza cere e cerre, le ghiande
del cerro) ghianda, frutto della
quercia, del cerro, del leccio: dolci
quelle della quercia, amare le altre,
tutte buon alimento de’ majali.

Irios, giaggiolo, nelle tre specie: Iris
florentina, iride fiorentina o di fiore
bianco;  Iris  germanica,  iride
pavonazza; Iris pallida, giglio celeste
o ghiaggiolo, pianta coltivata pel
rizoma aromatico, usato in farmacia e
profumeria.

Da: G. Ungarelli, Le piante
aromatiche e medicinali nei nomi,
nell’uso e nella tradizione popolare
bolognese.

Tipografia Luigi Parma, 1921.

Al Pant dla Biannda
Noémmer 162 dal 2019
Diretéur iresponsabil e limusnir:
Fausto Carpan
Dséggn uriginél:
Lupammbol (Wolfango)
Umberto Sgarzi
Matitaza (Giorgio Serra)
Coretdur di $bali: Bertén d Séra
Strulgon eletronic: Amos d L&li
Matéo d Nirdz — Silvan d Cavalérina
Abunamént par posta: almanc 20 € al an.
Indirézz:

FAUSTO CARPANI
Via Emilia Ponente 21
40133 BOLOGNA
tel. cell. 339-3536585

fausto@pontedellabionda.org

Tott i scrétt in dovv an i & brisa indiché
1 autdur i én ed Fausto Carpani.

Al dizionéri ed riferimént par cil par6l
ch’dli én difézzili da capir 1 é quasst:
Lepri — Vitali
BULGNAIS - ITAGLIAN
ITAGLIAN - BULGNAIS
Pendragon, 2009

I sit bulgnis$ i én quissti:
www.pontedellabionda.org
www.lafamigliabolognese.it
www.bulgnais.com

- I nostri programmi -

Sabato 9 marzo, ore 21 — Presso la Sala Sognoveglio di Monteveglio: Fausto
Carpani e il Gruppo Emiliano in concerto.

Venerdi 5 aprile, ore 21 — Nella Sala Centofiori (via Gorki, Corticella): spettacolo
in favore della Casa della Carita di Corticella con Fausto Carpani con Antonio
Stragapede e la partecipazione del Coro CAI di Bologna.

Domenica 28 aprile, ore 21 — Presso la Chiesa di Poggio Grande (Castel San Pietro
Terme): Fausto Carpani e il Gruppo Emiliano in concerto.

Giovedi 30 maggio, ore 21 — in piazza Marconi a Calderara di Reno: Fausto
Carpani e il Gruppo Emiliano in concerto.

I1 Nettuno d’Oro a Luigi LEPRI
La cerimonia di consegna del prestigioso
riconoscimento avra luogo nella Sala del
Consiglio Comunale di Palazzo d’Accursio
venerdi 15§ marzo alle ore 17,30.




